
                                                                              
 

Project Penrhyn: Efrydiaeth PhD 3 blynedd ar hanes cymdeithasol a gwleidyddol gogledd 
orllewin Cymru, c.1860-1980.  

Math cymhwyster:  PhD 

Lleoliad: Sefydliad Ymchwil Ystadau Cymru, Prifysgol Bangor 

Dyddiad cau i dderbyn ceisiadau:  16 Hydref 2017 

Swm cyllid: Mae’r efrydiaeth yn cynnwys cost lawn y ffioedd dysgu ynghyd â thâl cynnal gwerth tua £10,000 y 
flwyddyn, am dair blynedd yr efrydiaeth. 

 
Telir lwfans penodedig o £2,000 y flwyddyn i chi hefyd am 3 blynedd i gydnabod yr angen i gyflawni profiad gwaith o 

tua 100 awr y flwyddyn. Disgwylir i chi drafod a chytuno ar fanylion y profiad gwaith (fel rheol, dysgu, goruchwylio 

sesiynau ymarferol neu gynorthwyo gyda gwaith ymchwil) gyda’ch goruchwyliwr.   

Oriau: Llawn-amser, yn dechrau ym hydref 2017 / Ionawr 2018 

Crynodeb 
Mae Sefydliad Ymchwil Ystadau Cymru ym Mhrifysgol Bangor yn gwahodd ceisiadau am efrydiaeth PhD tair blynedd 
fydd yn canolbwyntio ar effaith a dylanwad ystâd y Penrhyn ar hunaniaeth gymdeithasol a gwleidyddol gogledd 
orllewin Cymru yn ystod y cyfnod c.1860-1980. Noddir yr efrydiaeth unigryw hon gan Gwmni’r Brethynwyr ac mae'n 
cynnwys tâl cynnal gwerth tua £10,000 am dair blynedd, yn ogystal â chost y ffioedd dysgu a chyllid i fynd i 
gynhadledd ryngwladol. 
 
Goruchwylir y project gan dîm academaidd arbenigol a rhyngddisgyblaethol dan arweiniad yr Athro Andrew Edwards 
(Deon Coleg y Celfyddydau a’r Dyniaethau ac Athro Hanes Modern) ac mae'n cysylltu â rhannau annatod proffil 
treftadaeth ddiwylliannol y rhanbarth. Mae'r project yn gyfle rhagorol i unigolyn graddedig llawn cymhelliant, 
talentog ac uchelgeisiol sydd am ddatblygu gyrfa yn y sector academaidd a/neu'r sector treftadaeth ddiwylliannol. 
Bydd yr ymgeisydd llwyddiannus yn gweithio yn yr Ysgol Hanes ac Archaeoleg. 
 

Ystâd y Penrhyn 
O'r adeg y sefydlwyd ystâd y Penrhyn yn y cyfnod canoloesol hyd at ddechrau'r ugeinfed ganrif, roedd yn rym 
dylanwadol ym mywyd gogledd orllewin Cymru. Roedd y dylanwad hwn yn ymestyn ar draws sylfaen dirfeddiannol 
enfawr, ac yn cynnwys pob elfen o gymdeithas, gan gynnwys diwydiant, gwleidyddiaeth, diwylliant a chrefydd hyd at 
bensaernïaeth, iaith, ffermio a rheoli tir. Mae stori ac etifeddiaeth y Penrhyn yn gymhleth, yn amlweddog ac yn llawn 
penodau pwysig o ddadlau ac ymryson sylweddol, sy'n deilwng o ddadansoddiad pellach ynddynt eu hunain. Fodd 
bynnag, mae effaith y Penrhyn yn un sy'n ymestyn y tu hwnt i Streic Fawr 1901-03 a chysylltiadau'r teulu â 
chaethwasiaeth. Ers 1951 mae Castell Penrhyn wedi bod ym meddiant yr Ymddiriedolaeth Genedlaethol ac yn 
atyniad mawr i ymwelwyr. Mae Penrhyn yn cynnig prism rhagorol ar gyfer ymchwilio i hanes cymdeithasol a 
gwleidyddol yr ardal, ei gymunedau a'i gysylltiadau gyda'r byd ehangach.   

 

Y Project 
Erbyn 1883, Penrhyn oedd y drydedd ystâd fwyaf yng Nghymru, gydag incwm rhent enfawr o £63,000 y flwyddyn. 
Roedd ei berchennog, Edward Douglas-Pennant (1800-1886) yn un o dirfeddianwyr pwysicaf Prydain, ac roedd ei 
rym gwleidyddol a chymdeithasol enfawr yn ymledu o Gastell Penrhyn ar draws llawer o'r ardal gyfagos. Roedd 
Douglas-Pennant yn aelod seneddol ac yn Arglwydd Raglaw dros Sir Gaernarfon, ac fe'i dyrchafwyd yn arglwydd ym 
1866, gyda'r teitl Barwn Penrhyn o Landegai. Ar ben ei gyfoeth fel tirfeddiannwr a'i ddylanwad gwleidyddol, roedd 
Arglwydd Penrhyn hefyd yn berchen ar chwareli llechi Penrhyn ym Methesda, a oedd yn cyflogi cymaint â 2,500 o 

http://iswe.bangor.ac.uk/index.php.cy
http://www.thedrapers.co.uk/
https://www.bangor.ac.uk/history/about_the_school/staff/lecture_staff/andrew_edwards/index.php.cy

https://www.nationaltrust.org.uk/cy_gb/castell-penrhyn

ddynion. Mae wedi cael ei alw'n 'crucial element in Gwynedd society in the nineteenth century'. Yn ystod ei oes, 
daeth ardal Penrhyn a'i chyffiniau i'r amlwg fel llwyfan i'r holl faterion gwleidyddol, diwylliannol, crefyddol a 
chymdeithasol o bwys yng nghymdeithas Cymru ar ddiwedd y 19eg ganrif, wrth i garfan gynyddol ryddfrydol, 
anghydffurfiol, radicalaidd a Chymraeg ei hiaith hybu neges bwerus o ddiwygio a dadeni cenedlaethol, oedd yn 
canolbwyntio ar ryddid o strwythur traddodiadol cymdeithas yng Nghymru, a ymgorfforwyd gan oruchafiaeth yr 
Arglwydd Penrhyn. Yn y genhedlaeth ganlynol, bu i'r 'Streic Fawr' yn chwarel yr ystâd rwygo'r gymuned, gyda 
goblygiadau i hunaniaeth gymdeithasol a gwleidyddol y rhanbarth sy'n berthnasol hyd heddiw. O ddechrau'r 20fed 
ganrif, dechreuodd rym cymdeithasol a dylanwad gwleidyddol ystâd y Penrhyn ddirywio ac ym 1951 rhoddwyd 
sylfaen grym yr ystâd i'r Ymddiriedolaeth Genedlaethol. 
 
Bydd gan yr ymgeisydd llwyddiannus y rhyddid i ddatblygu project ymchwil arloesol ar unrhyw agwedd(au) ar effaith 
a dylanwad ystâd y Penrhyn ar hunaniaeth gymdeithasol a gwleidyddol gogledd orllewin Cymru yn ystod hanner olaf 
y 19eg ganrif a'r 20fed ganrif. Mae'r themâu posib yn cynnwys: 
 

 Y cof am y 'Streic Fawr' a'i goblygiadau cymdeithasol a gwleidyddol (persbectif aml-genhedlaeth); 

 Gwreiddiau gwleidyddiaeth bleidiol a thueddiadau gwleidyddol: Ceidwadaeth Gymreig, cenedlaetholdeb a'r 
Blaid Lafur; 

 Penrhyn a'r wasg yng ngogledd Cymru; 

 Yr ymateb i radicaliaeth: crefydd, iaith a gwleidyddiaeth yn y dirwedd leol; 

 Dirywiad dylanwad y Penrhyn ac ymddangosiad strwythurau grym lleol newydd; 

 Castell Penrhyn yn yr 20fed ganrif: agweddau'r cyhoedd, ymgysylltu â'r gymuned a safle treftadaeth. 

Croesewir yn arbennig ymchwil yn cynnwys methodoleg hanes llafar neu gyhoeddus, ynghyd â phrojectau a fyddai'n 
ymwneud â'r casgliadau yn Archifau a Chasgliadau Arbennig Prifysgol Bangor ac Archifau Gwynedd. 
   
Mae’r efrydiaeth hon yn rhan gyffrous o raglen ymchwil dymor hir sy'n canolbwyntio ar effeithiau a dylanwad Ystâd 
y Penrhyn sy'n gysylltiedig â chais i ennill Statws Treftadaeth y Byd UNESCO i ddiwydiant llechi Gwynedd a menter yr 
Ymddiriedolaeth Genedlaethol i drawsnewid profiad ymwelwyr yng Nghastell Penrhyn . Ynghyd â chynhyrchu 
traethawd hir doethuriaeth, bydd yr ymgeisydd llwyddiannus yn gweithio'n agos â sefydliadau treftadaeth, archifau, 
cymdeithasau hanes lleol a grwpiau cymunedol i greu rhaglen amrywiol a diddorol o gynnyrch treftadaeth a 
thwristiaeth (gwe-dudalennau, arddangosfeydd, teithiau tywys, etc.) a fydd yn hyrwyddo hanes Ystâd y Penrhyn.    
 

Mae Sefydliad Ymchwil Ystadau Cymru  
yn ganolfan ymchwil newydd yng Ngholeg y Celfyddydau a'r Dyniaethau ym Mangor. Ei nod yw cefnogi a hybu 
ymchwil arloesol ar hanes, diwylliant a thirwedd Cymru trwy lygaid ei hystadau a'r casgliadau y bu iddynt eu 
cynhyrchu dros y blynyddoedd.   Gan ddod â chydweithwyr ynghyd o amrywiol feysydd academaidd yn cynnwys 
hanes, Cymraeg, y gyfraith, cerddoriaeth, coedwigaeth, astudiaethau treftadaeth a llenyddiaeth Saesneg, mae 
Sefydliad Ymchwil Ystadau Cymru yn manteisio ar y corpws eithriadol o archifau ystadau a gedwir gan Archifau a 
Chasgliadau Arbennig Prifysgol Bangor.  Yn ogystal â gweithio'n agos â chanolfannau ymchwil cyffelyb ar draws y 
Deyrnas Unedig, Iwerddon ac Ewrop, mae Sefydliad Ymchwil Ystadau Cymru yn mwynhau cysylltiadau cydweithredol 
agos â phartneriaid yn y sectorau archif, treftadaeth ddiwylliannol, hanes lleol a materion gwledig.    
 
Mae'r efrydiaeth hon yn gynllun cynnar pwysig i Sefydliad Ymchwil Ystadau Cymru, ac yn cynnig cyfle i'r ymgeisydd 
llwyddiannus gyfrannu at ddatblygu canolfan ymchwil sy'n prysur ddatblygu lle arbennig iddi ei hun ym mywyd 
diwylliannol a deallusol Cymru.    
 
I gael mwy o wybodaeth am amcanion a dull gweithredu Sefydliad Ymchwil Ystadau Cymru, ewch i 
http://iswe.bangor.ac.uk. 
 

Astudio ôl-radd ym Mhrifysgol Bangor  
Mae Prifysgol Bangor wedi ymrwymo i gynnal amgylchedd sy'n galluogi myfyrwyr ôl-radd i lawn wireddu eu 
potensial yn ystod y cyfnod cyffrous hwn o'u bywydau.  Byddwch yn dod yn rhan o gymuned academaidd fywiog a 
chefnogol sy'n cynnwys ôl-raddedigion eraill, ymchwilwyr ar ddechrau eu gyrfa ac academyddion profiadol.  Yn 

https://www.bangor.ac.uk/archives/index.php.cy
https://www.gwynedd.llyw.cymru/cy/Trigolion/Llyfrgelloedd-ac-archifau/Archifau-a-hanes-teulu/Archifau-a-hanes-teulu.aspx
http://www.llechi.cymru/LlechiCymru.aspx
https://www.nationaltrust.org.uk/cy_gb/penrhyn-castle/projects/llechan-ln--a-clean-slate
https://www.bangor.ac.uk/cah/index.php.cy
https://www.bangor.ac.uk/archives/index.php.cy
https://www.bangor.ac.uk/archives/index.php.cy

ogystal â'r arweiniad arbenigol a geir gan eich tîm goruchwylio, byddwch yn cael manteisio ar gyfleoedd hyfforddi a 
datblygu rhagorol trwy Ysgol Graddedigion y Coleg ac Ysgol Ddoethurol Prifysgol Bangor.   
 
Fel rhan bwysig o gymuned Sefydliad Ymchwil Ystadau Cymru, fe'ch gwahoddir i ymwneud â'i rhaglen gyffrous o 
weithgareddau ymchwil a digwyddiadau cyhoeddus a chewch gyfleoedd unigryw i ddatblygu eich sgiliau a'ch 
profiadau trwy ei bartneriaethau â sefydliadau yn y sectorau archifau a threftadaeth ddiwylliannol.   
 
Cewch gyfle hefyd i wneud gwaith addysgu israddedigion yng Ngholeg y Celfyddydau a'r Dyniaethau.   
  
Mae'r efrydiaeth hon yn cynnwys cyllid hefyd i'ch galluogi i fynd i gynhadledd ryngwladol.  
 

Sut i wneud cais 
Dyddiad cau ceisiadau yw 16 Hydref 2017. 
 
Ymgeisiwch ar-lein yn https://apps.bangor.ac.uk/applicant/. Ni dderbynnir ceisiadau anghyflawn neu geisiadau a 
ddaw i law ar ôl yr amser a nodir.  
 
Rhaid i'r cais gynnwys y dogfennau canlynol:  
 
1. Llythyr eglurhaol (dim mwy na 1,000 o eiriau): Dylai'r llythyr eglurhaol amlinellu eich rhesymau a'ch cymhelliant 
dros wneud cais i astudio ym Mhrifysgol Bangor; eich dealltwriaeth a'ch disgwyliadau o astudiaethau doethurol; eich 
diddordebau academaidd yn gyffredinol; a rhoi tystiolaeth o'r modd rydych yn cyflawni'r meini prawf a ganlyn:  
 

 Diddordeb amlwg yn y project ac yn amcanion Sefydliad Ymchwil Ystadau Cymru; 

 Dealltwriaeth gyffredinol dda am hanes cymdeithasol a gwleidyddol Cymru a Phrydain yn yr oes fodern; 

 Record academaidd gref mewn maes astudio perthnasol, yn cynnwys gradd BA (2.1 neu uwch) ac yn 
ddelfrydol MA ar lefel Teilyngdod neu Ragoriaeth;  

 Gallu ac ymrwymiad i gwblhau'r project PhD (yn cynnwys thesis) o fewn cyfnod tair blynedd yr efrydiaeth 
(h.y. sgiliau rheoli project ac amser);  

 Profiad o fethodolegau ymchwil hanes llafar/hanes cyhoeddus/ymchwil archifol; 

 Profiad o weithio mewn maes treftadaeth ddiwylliannol ac/neu wybodaeth a dealltwriaeth o ddulliau 
dehongli treftadaeth;  

 Sgiliau cyfathrebu a rhyngbersonol rhagorol (yn cynnwys ysgrifenedig a llafar), yn ddelfrydol yn Gymraeg a 
Saesneg;  

 Gallu teithio i safleoedd a chymunedau sy'n berthnasol i'r project.  

2.  Cynnig ymchwil (dim mwy na 500 gair):  Dylai'r cynnig ymchwil nodi'r ffyrdd yr hoffech ddatblygu'r project.  Gall 
gynnwys adrannau ar y canlynol:  
 

 Teitl yr ymchwil a chrynodeb ohono; 

 Themâu a chwestiynau ymchwil allweddol;  

 Trosolwg ar lenyddiaeth academaidd berthnasol (gellir cynnwys cyfeiriadau yn ychwanegol at gyfanswm y 
nifer geiriau); 

 Methodoleg arfaethedig; 

 Pwysigrwydd a chyfraniad deallusol yr ymchwil arfaethedig;  

 Syniadau ar gyfer cynnyrch treftadaeth ddiwylliannol.    
 
3. Cymwysterau academaidd/proffesiynol: Dylai hyn gynnwys prawf o gymhwysedd yn Saesneg (7.0 IELTS o leiaf) i 
ymgeiswyr nad yw Saesneg yn iaith gyntaf iddynt.   
 
4. Curriculum Vitae: Ni ddylai hwn fod yn hwy na dwy dudalen. 
 

https://www.bangor.ac.uk/cah/grad_school.php.cy
https://www.bangor.ac.uk/doctoral-school/index.php.cy
https://apps.bangor.ac.uk/applicant/

5. Cyfeiriadau: Mae angen dau eirda academaidd i gefnogi pob cais. Rhaid i ymgeiswyr fynd at ganolwyr eu hunain a 
gofyn am eirdaon i'w cyflwyno gyda'u ceisiadau. 
 

Lle gallaf gael mwy o wybodaeth?  
Dylid cyfeirio ymholiadau anffurfiol am y project at: Dr. Shaun Evans, Cyfarwyddwr Sefydliad Ymchwil Ystadau Cymru 
(shaun.evans@bangor.ac.uk). Dylid cyfeirio ymholiadau cyffredinol am yr efrydiaeth neu'r broses ymgeisio at: y 
Gweinyddwr Derbyniadau Ôl-radd (pgadmissionscah@bangor.ac.uk).  
 
Mae ffurflen gais ar-lein ar gael yma.

https://www.bangor.ac.uk/history/about_the_school/staff/lecture_staff/shaun-evans.php.cy
mailto:shaun.evans@bangor.ac.uk
mailto:pgadmissionscah@bangor.ac.uk
https://apps.bangor.ac.uk/applicant/

